
				এই পাতাটির মুদ্রণ সংশোধন করা প্রয়োজন। 
ब्रदौटण-ब्रध्नांबलौ
আনমনা
আনমনা গো, আনমনা, তোমার কাছে আমার বাণীর মালাখানি আনিব না । বার্তা আমার ব্যর্থ হবে, সত্য আমার বুঝবে কবে ? তোমারো মন জানব না,
আনমনা গো অানমনা ৷ লগ্ন যদি হয় অনুকুল মৌন মধুর সাঝে, নয়ন তোমার মগ্ন যখন মান আলোর মাঝে, দেব তোমায় শাস্ত স্বরের সাস্বনা
অানমনা গো অানমনা ৷
জনশূন্য তটের পানে ফিরবে হাসের দল ; স্বচ্ছ নদীর জল আকাশ পানে রইবে পেতে কান, বুকের তলে শুনবে বলে গ্ৰহতারার গান ; কুলায়-ফেরা পাখি নীল আকাশের বিরামখানি রাখবে ডানায় ঢাকি ;
বেণুশাখার অন্তরালে অস্তপারের রবি অঁাকবে মেঘে মুছবে আবার শেষ-বিদায়ের ছবি ; স্তন্ধ হবে দিনের বেলার ক্ষুব্ধ হাওয়ার দোলা, তখন তোমার মন যদি রয় খোলা ;–
তখন সন্ধ্যণতারা পায় যদি তার সাড়া তোমার উদার অঁখিতারার পারে ; কনকচাঁপার গন্ধ-ছোওয়া বনের অন্ধকারে ক্লাস্তি-অলস ভাবনা যদি ফুল বিছানো ভূয়ে
মেলিয়ে ছায়া এলিয়ে থাকে শুয়ে ;

	        এই পাতাটি অন্য কোনো ভাষায় উপলব্ধ নয়।

